
ATEIBARTE

Primeiro trimestre | 25/26 Vol: 6

Nestas semanas tivemos o Campobosoco para os máis maiores, celebramos o día
do voluntariado e unha nova edición do café concerto

Celebraciones e reencontros

A piques de rematar
O venres 28 estiveron de celebración con Guille

Ese día, os Saltimbanquis celebraon o Día Internacional da
Discapacidade da man do seu novo amigo Guille, quen lles enviou
unha carta dende o Planeta da Igualdade. Nela explicáballes que,  
para seguir construíndo a súa nave, necesitaban aprender a
poñerse no lugar do outro, así só poderían conseguir as letras
dunha palabra. 

Divididos por grupos e guiados por animadores, os nenos e nenas
rotaron por seis xogos cheos de empatía cativa: cruzaron
labirintos cos ollos vendados, guiados só pola voz; construíron
torres sen usar as mans; adiviñaron obxectos mediante mímica;
superaron obstáculos e fixeron lazos cunha soa man. En cada
desafío descubriron, entre risas e algún tropezo, que ás veces
necesitamos axuda dos demais.

Grazas a esta tarde de xogos,
empatía e valores, os
Saltimbanquis non só
celebraron a inclusión con
moita alegría, senón que
tamén gañaron unha nova
peza para o seu avión: a
pasarela de acceso. 

Un chanzo máis para rematar
de construír o avión. 

No tempo na corda, sentados
nun círculo, compartiron as
letras conseguidas da palabra
inclusión  e reflexionaron. 
Despois cada cativo debuxou e
recortou a silueta da súa man,
escribiu dentro un talento ou
unha mensaxe de apoio e
pegouna nun gran corazón coa
frase “ Xesús quérenos a todos.



O último venres, os Andainas viaxaron a Italia, un país moi
salesiano, onde, ao chegaren, déronse conta de que nos estaban no
tempo que lles correspondía, senón que viaxaron ao pasado. De
repente, atopáronde con Don Bosco, con Rafaella Carrà e con
unha gladiadora da Antiga Roma. Elas tampouco estaban na época
que lles correspondía, polo que realizaron unhas probas con cada
unha para devolvelas ao seu tempo correcto.

Regreso ao futuro,
rumbo Italia

Primeiro relizaron unha
batalla como o facían
antigamente as gladiadoras en
Roma .

Logo, con Don Bosco, xogaron
ao xogo do Dragón Salesiano e,
posteriormente reliazaron
unha batalla de pedra,papel e
tesoiras.

E, por último, con Rafaella
Carrà xogaron ao xogo das
estatuas musicais. 

A tarde concluíu ca despedida
dos personaxes, xa que xa
podían volver á súa época
adecuada . 

Despois, no tempo de paz, reflexionaron cun pequeno relato de
Don Bosco sobre os actos que eles consideraban que fixeran ben.



Etapa 3: O compañeirismo

Poñendo a proba o compañeirismo dos ADS nunha etapa do
Compostela Express

Os rapaces dividíronse en grupos e iniciaron unha carreira chea
de probas, pistas e retos agochados en distintos espazos, non só
do cole, senón do barrio tamén.



As tarefas estaban gardadas en
sobres que os rapaces tiñan
que atopar guiándose por un
mapa. 

Había dous tipos de desafíos:
as probas obrigatorias,
necesarias para continuar
avanzando, e os retos de
compañeirismo, nos que cada
equipo decidía libremente se
participar… 

Para pechar a tarde,
reuníronse todos xuntos para
comentar como viviran a
experiencia, que decisións
tomaran e como o
compañeirismo influíra nos
resultados. 

Foi un momento perfecto para
darlle sentido ao aprendido e
recoller as reflexións no libro
vermello.

O obxectivo final era chegar ao
patio do colexio e deixar
constancia da hora no libro da
actividade. 

Porén, o primeiro en chegar
non sempre era o gañador: o
verdadeiro valor estaba en
como cada grupo aplicaba o
compañeirismo ao longo do
camiño.



Desde o venres 28 ao domingo 30 de novembro, coincidindo co
inicio do Advento, déronse cita no Centro Don Bosco de León un
bo grupo de mozos das presenzas do noroeste da inspectoría para
participar no encontro do CampoBosco da zona. 

Campo Bosco 2025

Unha cita que reúne a
integrantes dos grupos de
Mozos de Galicia, Asturias e
unha parte de Castela e León. 

En paralelo, celebrouse o
encontro de Adolescentes
(ADOS) desta mesma zona,
concentrando a un total de 150
participantes entre
animadores e destinatarios.

Neste encontro do Itinerario de Educación na Fe (IEF), os
participantes realizaron un percorrido persoal inspirado no
camiño de Jesús de Nazaret a través de distintas experiencias. 

O sábado culminou cunha celebración penitencial e unha
convivencia co grupo ADOS, e o domingo os participantes
concretaron compromisos para a etapa vital que están a vivir.

Venres de animadores 
Este venres os animadores non sabíamos onde estábamos

Este venres tocou algo especial: un venres de animadores , un deses
días pensados ​​só para nós, para desconectar, rir e seguir creando
piña. A temática non podía ser máis divertida: “Equivoqueime de
lugar” . Cada animador apareceu disfrazado de algo que non tiña
absolutamente nada que ver.

Para este día xogamos a unha versión do “Party  Co”. Pasamos por
probas de todo tipo: preguntas de cultura xeral, mímica, tabú,
pictionary e tamén xogos que requerían de destreza como lanzar
dardos, estoupar globos co corpo ou soprar o maior número posible
de velas. 

O resultado foi un venres memorable, deses que unen de verdade.
Foi unha experiencia sinxela pero perfecta para reforzar lazos,
compartir tempo de calidade e recordar que formamos un gran
equipo.

Vernes de celebracións
O vernes 5 de decembro celebramos dúas datas importantes
para NÓS.

Con motivo do día do voluntariado, un grupo de animadores do
centro xuvenil sumáronse ás actividades organizadas pola Rede
Lucense do Voluntariado. Esta celebración levouse a acabo no
mercado de abastos e participaron todas as asociacións que
pertencen á rede, así como moitos dos destinarios.
Dúas das nosas animadoras leron un manifesto e, logo participamos
nun bingo musical, no que tivemos a sorte de cantar o penúltimo
bingo da tarde.

Mentres uns celebraban no centro de Lugo, outra parte dos nosos
animadores preparaban o noso tradicional Café Concerto, con
motivo do 36 aniversario do noso centro xuvenil.
Unha vez acabada a celebracións do Día do Voluntariado, os
animadores uníronse aos preparativos do Café Concerto, decorando
e preparando o picoteo.

No Café Concerto, estaban convidados a participar desde ADS,
ADOS, xuventude e familias, e cada un participou á súa maneira nas
actuacións da noites. Cánticos, bailes, monólogos e ata un show de
maquetas.

Ao terminar, o noso presidente dedícounos unhas palabras de
agradecemento polo compartido.

